
Мавзунинг долзарблиги: Сўнги йилларда Оролбўйи минтақасида 

экологик вазиятнинг кескин ўзгариши, денгиз тубининг қуриши ва тузли 

чангларнинг атмосферага тарқалиши аҳоли саломатлигига салбий таъсир 

кўрсатувчи муҳим омиллардан бири ҳисобланади. Тузли чанг заррачаларининг 

нафас йўлларига доимий тушиши бронхлар ва ўпка тўқимасида яллиғланиш, 

дистрофик ҳамда склеротик ўзгаришларни келтириб чиқариши мумкин. Ушбу 

ўзгаришларнинг морфологик хусусиятларини экспериментал ўрганиш нафас 

тизими зарарланишининг патогенетик механизмларини аниқлашда муҳим 

аҳамиятга эга. 

Ишнинг мақсади: Тузли чангларнинг доимий таъсири натижасида нафас 

йўллари ва ўпка тўқимасида юзага келадиган патоморфологик ўзгаришларни 

экспериментал шароитда ўрганиш ҳамда уларнинг ривожланиш хусусиятларини 

баҳолаш. 

Текшириш материаллари ва усуллари: Тадқиқот экспериментал 

ҳайвонларда, яъни оқ каламушларда тузли чанг таъсирини моделлаштириш 

орқали амалга оширилади. Назорат ва тажриба гуруҳларидан олинган трахея, 

бронхлар ва ўпка тўқимаси намуналари гистологик усулда текширилади. 

Гематоксилин-эозин ва заруратга кўра махсус бўёқлардан фойдаланиб, эпителий 

қоплами, шиллиқ қават, бронхлар девори, альвеолалар ҳамда интерстициал 

тўқимадаги морфологик ўзгаришлар баҳоланади. Морфометрик ва статистик 

таҳлил усуллари қўлланилади. 

Олинган натижалар: Тузли чангнинг доимий таъсири натижасида оқ 

каламушлар нафас йўллари шиллиқ қавати эпителийсида дистрофик 

ўзгаришлар, яллиғланиш ҳужайралари инфильтрацияси, шиллиқ ажралиши 

ўзгаришлари ва бронхлар деворида тузилмавий қайта қурилишлар юзага келиши 

аниқланди. Ўпка тўқимасида альвеолалар деворининг ўзгариши, интерстициал 

шиш ва яллиғланиш белгилари кузатилиши эҳтимолдан холи эмас. Ушбу 

ўзгаришларнинг даражаси таъсир давомийлиги ва интенсивлигига боғлиқ ҳолда 

баҳоланди. 

Хулоса: 1. Тузли чангларнинг узоқ муддатли таъсири нафас тизимида 

морфологик ўзгаришларнинг ривожланишига олиб келди.  

2. Экспериментал патоморфологик текширувлар мазкур ўзгаришларнинг 

хусусиятлари ва ривожланиш босқичлари аниқланди. 

3. Оролбўйи минтақасида экологик омиллар билан боғлиқ респиратор 

касалликларнинг патогенезини чуқурроқ ўрганилди ва илмий асос яратилди. 

